
				এই পাতাটির মুদ্রণ সংশোধন করা প্রয়োজন। 
[ २8R }
হারশূন্য হওয়ায় সন্তোগলক্ষীর প্রমোদ নাশ করিয়া অকস্মাৎ প্রণয়ভঙ্গ করিতেছে । ৩১ ।
ত্বদীয় রূপ দ্বারা পুষ্পচাপ কন্দপ লজ্জাপ্রাপ্ত হন । তোমার বিভূতি মত্তহস্তীর কুম্ভসদৃশ উচ্চকুচশালিনী এবং তোমার যৌবন রতির বিলাসকাননস্বরূপ। বৈরাগ্য কিছুতেই তোমার উপযুক্ত নহে । ৩২ ৷
শীলনিধি কুমার এই কথা শ্রবণ করিয়া, চন্দ্রলেখার ন্যায় সুললিত হাস্যচ্ছটা দ্বারা বহুতর রাজগণের মুকুটরত্বের প্রভায় রঞ্জিত রাজলক্ষনীকে আচ্ছাদিত করিয়া বলিয়াছিলেন । ৩৩ ।
হে রাজন ! জীববৃত্তি যদি তরঙ্গের ন্যায় লোলা এবং জরা ও রোগ দ্বারা উপহতা ন হইত, তাহা হইলে প্রহর্মরূপ অমৃতবৰ্ষী বিষয়াভিলাষ কাহার না প্রিয় হইত। ৩৪ ৷
র্যাহারা শাস্তিরূপ অমৃত পান করিয়া স্বস্থির হইয়াছেন, তাহদের বনান্তভূমি হইতে পতন হয় না। র্যাহারা বিভূতির লীলায় মদবিহবল হন, তাহদের অন্তকালে প্রাসাদ হইতে নিপাত হইয়া থাকে । ৩৫ ৷
রাজগণ কুঙ্কুমমিশ্রিত জল দ্বার স্বান করিয়া থাকেন এবং উহাদ্বারা তাহারা সরাগতা প্রাপ্ত হন ; কিন্তু সন্তোষশীল ব্যক্তি চিত্তপ্রসাদরূপ বিশুদ্ধ জলে ধৌত হইয়া বিমল হইয় থাকেন। ৩৬ ।
শাস্ত্র শ্রবণ দ্বারাই কর্ণ ভূষিত হয়, কুণ্ডল দ্বারা হয় না। দান দ্বারাই পাণি ভূষিত হয়, কঙ্কণ দ্বারা হয় না। করুণাকুল ব্যক্তির দেহ পরোপকার দ্বারাই শোভিত হয়, চন্দন দ্বারা হয় না । ৩৭।
ভূভূদগণের উচ্ছিষ্টাবশিষ্ট বিভূষণ সজ্জনগণের ভোগ্য নহে। মুক্তার কিরণ রূপ শুভ্ৰহাস্য দ্বারা শোভিত বিভূষণ মোহাহত ব্যক্তি
গণেরই প্রিয় হয় । ৩৮ ৷
৩২

